
正繫詔獄謫戍肅州正旣降同知欽州道漷縣以母老留

閱月兵部尙書陳次言希曹石意嗾邏者以私事中之逮

繫錦衣衛獄拷掠備至謫戍肅州鎮夷千户所正旣謫

上每語及輒曰岳正到好只是大膽後曹石敗　上思正

言乃放還爲民

九月勑左順門閽者今後非有宣召總兵等官不許擅進

時石亨張軏輩每朝頻入見或因小事順情或無事亦報

入見出則張大其言使人畏其勢而趨附之　上厭之召

李賢謂曰先生有文書整理每日當來若其餘總兵等官

無事亦頻來甚不宜葢賢自再入閣立意退避必恃宣忍

然後往上覺其意故召諭之承　上自此親儀賢凡左右

薦人必召賢問其可否以爲用舍○擢監察御史林鶚爲

鎮江府知府河東運司判官楊浩爲順德府知府時　上

勵精求治命吏部選內外臣寮爲郡守陛辭日召至文華

殿親賜戒諭宴勞及給鈔爲道里費

　〈鶚浙江太平人兩守大郡擅政譽仕至刑部侍郎爲一時名臣浩卽景泰中以太學生上䟽諫幸隆福寺及請〉

　〈討也先弒主之罪者也後累遷右副都御史廵撫延綏〉

十月遣行人曹𨺚賚勑書禮幣聘江西處士吳與弼士

　〈是時石亨用事頗欲邀名飾適其門客謝昭者改張督敎蔡京招楊龜山故事勸以荐士亨從之再在內閒議〉

　〈事見李賢說山林逸士有撫川吳與弼者乃司業吳溥之子累荐不起實淹貫詩書動遵古禮亨旣然日吾荐〉

--

　〈之乃托賢代爲草奏卽日上之數日　上召賢問之日吳與弼如何賢白與弼擩者之高蹈自古聖帝明王莫〉

　〈不好賢下士徵聘隱逸若　陛下行此一事實本朝盛舉　上從之〉

時虜酋孛來近邊求食傳聞寶璽在其處石亨欲類兵廵

邊乘機取之　上召李賢問曰何如賢對曰景泰以來年

年水旱災傷府庫空虛軍民疲困已極　陛下初復位正

宜與之休息況胡虜雖近邊不曾侵犯今無故舉兵伐之

恐不可若寶璽秦始皇所造李斯所篆亡國之物不足爲

寶　上然之乃罷廵邊

十一月兵部尙書陳汝言有罪下獄死籍其家先是于議

被籍自朝廷所賜外無他物至是所司陳所籍汝言事財

物于大內廡下　上召大臣入視且曰景泰閒仕于議久

且專没無餘物汝言未幾何得賂之無筭也時　上怒甚

色變石亨等皆俛首自是　上漸悟謙𡨚而惡亨等矣初

于謙等之死　皇太后不及知後始知之乃爲　上備言

于謙匡濟多難之功迎立外藩之誣　上始疑之事定日

久察迎立事愈無狀每詰石亨張軏曹吉祥等對曰臣亦

不知乃徐有貞向臣言耳於是　上深御亨輩有貞所以

有金齒之行而亨輩卒俱不免○太平侯張賜卒

　〈賜先名軏景泰初自貴州征苗召還于謙劾止失機負罪不可用　景帝安之自是賜與亨輩恨謙最深旣奪〉

　〈門復辟首謀殺謙以謙信任范廣誣其同逆倂殺之廣旣死賜一日遇諸塗爲拱揖狀左右問之日范廣過耳〉

